
Tadqiqot dolzarbligi.  Tish holatining anomaliyalari embrion rivojlanishidagi 

tish kurtagining noto'g'ri joylashishi yoki genetik va ekzogen omillar tufayli yuzaga 

kelgan patologiya bilan bog'liq.(Nigmatov R.N., Shomuxamedova F.A 2021-y). 

Retensiyaning 2ta har xil turlari mavjud: qisman retensiya va  to'liq retensiya , bir 

tomonlama, ikki tomonlama. Tishlarni o’z vaqtida chiqmasligining sabablari har xil: 

yuqumli kasalliklar ta'sirida tananing umumiy zaiflashishi, bolani noto'g'ri sun'iy 

oziqlantirish, tanaga umumiy kasalliklarining ta'siri, sut  tishlarni doimiy tishlarga 

almashishining kechikishi, jag' suyagidagi doimiy tish  kurtaklarining noto’g’ri 

joylashishi,  yorib chiqayotgan tishning yo'lida ortiqcha tishlarning mavjudligi, jag' 

hajmining filogenetik qisqarishi, ontogenezda jag' o'sishining buzilishi, irsiyat.  

Tishlarning o’z vaqtida chiqmasligi  turli xil patologik oqibatlarning rivojlanishiga 

olib keladi, masalan, odontogen kista, retension tishlarga tutashgan tish ildizlarining 

rezorbsiyasi, prikus formasining buzilishi, og'iz bo'shlig'i yumshoq to'qimalarining 

travmasi.   

Tadqiqod maqsadi. Andijon viloyatida bolalar oʻrtasida retensiyaga uchragan 

tishlarning paydo boʻlish chastotasi va tuzilishini aniqlash. 

Tadqiqot materiallari.  Tadqiqot Andijon viloyati  bolalar stomatologiya 

poliklinikasida o‘tkazildi.  13-18yoshli 300 nafar bola stomatologik tekshiruvdan 

o‘tkazildi.  Ularning  196nafari qizlar, 104 nafari o‘g‘il bolalardir.  Bemorning og'iz 

bo'shlig'ini ko’rikdan o’tkazib, tish qattiq to'qimalarining holati, kariyes va nokaries 

kasalliklar mavjudligi, milk va tanglay shilliq qavatining holati, lab va til 

yuganchalarining holati , tilning o'lchami, tanglay chuqurligi, yuqori va pastki 

jag'larning alveolyar holati, shakli va hajmi, yuqori va pastki jag'larning munosabati 

tekshirildi.  

Tadqiqot usullari. Klinik, rentgenologik, antropometrik(Pon). 

Tadqiqot natijalari. Tekshiriluvchilarning  alveolar o’simtalarini tishsiz 

sohalarini  paypaslab ko’rilganda 13% tekshiriluvchilarda   o'tkir suyak bo’rtig’i  

hosil bo'lganligi aniqlandi. Retensiyaga uchragan tishning bilvosita belgisi alveolyar 

yoyda doimiy tishlardan birining yo'qligi yoki sut tishning mavjudligi bo'lib, bu 

76% hollarda kuzatilgan.  Retensiyaga uchragan tishlar qo'shni tishlarning noto'g'ri 

joylashishiga sabab bo'ldi - 33%, ularning siljishi - 16%.  Boshqa hollarda, bu tishlar 

uch shoxli nervning II va III shoxlarining periferik qisriga bosim beradi.  

Xulosa.  Shunday qilib, tadqiqot shuni ko'rsatdiki, tishlar retensiyasi 

muammosi yuz-jag’ sohasi  patologiyalari orasida yetakchi o'rinlardan birini 

egallaydi, bu aholining ushbu toifasida og'iz bo'shlig'ini profilaktikasi va sanitariyasi 

bo'yicha chora-tadbirlarni qayta ko'rib chiqishni talab qiladi.  Ushbu patologiyani o'z 

vaqtida aniqlash va davolash  asoratlar va ikkilamchi deformatsiyalar 

rivojlanishining oldini olishga yordam beradi. 

